Islam terhakis andai tiada kuasa politik atau berpecah ketika berkuasa

SABTU lalu, sekali lagi Yayasan Dakwah
Islamiah Malaysia (Yadim) dengan kerja-
sama pertubuhan bukan kerajaan (NGO)
mengadakan program Istighasah Al-Kubra
iaitu berzikir atau berwirid memohon pe-
tunjuk dan keredaan Allah secara bera-
mai-ramai. Majlis kelmarin berlangsung di
Masjid Sultan Salahuddin Abdul Aziz, Shah
Alam Selangor dengan kerjasama Yayasan
Basmi Kemiskinan (YBK). Kali pertama, aca-
ra ini berlangsung di Masjid Wilayah Per-
sekutuan Kuala Lumpur. Zikir dan wirid
berlangsung di tempat terbuka. Semasa di-
Kuala Lumpur pada 19 Mei lalu, cuaca yang
panas tidak menghalang kira-kira 5,000
orang memohon keamanan dan kesejah-
teraan ummah. Khabarnya suasana panas
tiba-tiba ‘dilindungi’ awan.

Perhimpunan itu terbuka kepada semua
umat Islam tanpa mengira kedudukan atau
fahaman politik. Syukurlah masih ada pihak
mahu mengusahakan agar umat Islam di-
beri petunjuk dan keredaan Allah. Yadim
sebenarnya menyedari betapa perpecahan
yang berlaku sesama Islam yang sudah ten-
tu jika ditimpa musibah seluruh umat sama
ada baik, jahat, kaya atau miskin akan ter-
kena kesannya.

Justeru kata Yang Dipertua Yadim, Dr.
Aziz Jamaludin Mhd. Tahir, pihaknya me-
ngambil inisiatif menjadi ikon untuk meng-
gerakkan istighasah ke seluruh negara bagi
menyedarkan peri pentingnya perpaduan
serta kesatuan ummabh itu. Tanpa kesatuan,
musuh akan menyelinap masuk dan me-
musnahkan kita semua. Baginya, bala atau

musibah itu telah berlaku kepada umat
Melayu iaitu perpecahan.

Bagi Pengerusi YBK, Zainal Abidin Sakom
pula, program seumpama itu diharap dapat
memperkukuh kekuatan umat tanpa me-
ngira fahaman politik, bangsa dan budaya
demi memastikan negara sentiasa berada
dalam keadaan aman dan harmoni.

Mungkin himpunan ini tidak sehebat
perhimpunan seperti solat hajat anjuran
parti politik yang tujuannya untuk kepen-
tingan politik kepartian pada waktu malam
yang dingin di stadium. Ia juga tidak se-
hebat perhimpunan solat hajat yang me-
mohon kemusnahan orang lain disebabkan
fahaman politik. Dan perhimpunan ini juga
tentunya tidak sehebat Istighasah di Riau,
Indonesia tahun lalu yang berjaya meng-
himpunkan 30,000 orang. Namun dengan
kehadiran kira-kira 5,000 orang pada setiap
majlis yang sudah dilangsungkan itu, se-
kurang-kurangnya masih ada sekumpulan
umat yang mahu melihat penyatuan umat
Islam termasuk orang Melayu dalam sebuah
negara yang majoritinya umat Islam.

Memetik kata-kata Mufti Perak, Harus-

SEBAHAGIAN yang hadir pada program Istighasah Al-Kubra yang diadakan di Masjid Sultan
Salahuddin Abdul Aziz Shah, Shah Alam, kelmarin.

sani Zakaria pada perhimpunan pertama
yang lalu: Kita juga harus menganjur dan
mengikuti perhimpunan yang memberikan
kebaikan kepada negara dengan sama-sama
memohon pertolongan dan keampunan da-
ripada Allah SWT. Ini penting bagi me-
ngekalkan keamanan dan kesejahteraan ne-
gara daripada sebarang bencana dan hu-
ru-hara,”.

Tidak dinafikan program seumpama ini
yang dipenuhi dengan solat tahajud, solat
hajat, solat witir, zikir dan wirid ada ke-
tikanya kurang mendapat sambutan. Bukan
mudah untuk menghimpunkan ribuan
orang pada majlis seperti ini. Mungkin ke-
rana pengisiannya bukan seperti ceramah
politik yang kadangkala sarat dengan ‘ak-
tiviti’ memaki hamun orang, menabur fit-

nah, mendoakan bala terhadap orang lain
yang seagama atau mengajak orang supaya
tidak bersyukur apa yang dinikmati seka-
rang. Entah kenapa orang lebih gemar de-
ngan aktiviti yang boleh memandu mereka
ke arah memecah belahkan umat dan ber-
musuh sesama sendiri.

Mereka lupa bahawa keasyikan itu akhir-
nya akan menghilangkan segala-galanya-
politik dan agama.

Tanpa politik, sebarang kemungkinan
boleh berlaku terhadap agama. Amalan, ni-
lai agama malahan kewajipan dalam ibadat
mungkin terhakis perlahan-lahan tanpa di-
sedari. Mungkin atas semangat menghor-
mati orang lain, amalan selama ini akan
hilang begitu sahaja. Tidak mustahil juga
ketika kuasa politik dalam tangan, dise-
babkan perpecahan, Islam tidak mampu
dipertahankan malahan dipermainkan.

Justeru, amat penting untuk umat Me-
layu Islam bersatu demi mempertahankan
kuasa politik demi bangsa dan agama. Usa-
ha ini jangan pula dianggap rasis kerana
setiap orang berhak mempertahankan hak-
nya. Ketika kita sedia mengiktiraf hak orang
lain, hak diri sendiri perlu dipertahankan.

Justeru bagi umat Islam di negara ini,
berpada-padalah dalam segala bentuk tin-
dakan berkaitan masa depan mereka. Ber-
syukurlah dengan ‘nikmat’ yang dikecapi
dalam bentuk keamanan, perlindungan da-
ripada bencana alam dan pentadbiran yang
cekap di dalam negara kita.

Belajarlah bersyukur dan berterima kasih
kepada tangan yang memberi!



